
ABahagian

Tatabahasa

Soalan 1 hingga 10 

Pilih jawapan yang paling sesuai.

Soalan 1 berdasarkan gambar di bawah ini.

	 1.	 Jam dinding yang menghiasi ruang 
tamu rumah Qasreena itu berbentuk 

.
A	 segi empat	 C	 bujur 
B	 leper	 D	 tirus

	 2.	 Semua peserta kem motivasi itu diminta 
untuk memberikan buah 	
masing-masing.
A	 berfikir	 	
B	 fikiran
C	 pemikiran
D	 memikirkan

	 3.	 Sikap Ah Meng yang  itu 
menyebabkan rakan-rakan tidak suka 
berkawan dengannya.
A	 buah tangan	
B	 buah hati
C	 hati batu
D	 baik hati

	 4.	 “  akan berkelana ke negeri 
Bima Sakti untuk beberapa purnama,” 
kata Hang Nadim kepada Hang Arjuna.
A	 Patik	 C	 Tuanku	
B	 Baginda	 D	 Hamba

	 5.	 Puan Hasni:	  duduk di 
tempat masing-masing. 

 semua 
bersabar. Sebentar lagi, 
ketua kampung akan tiba.

		  Pak Jali:	 Kami mahu masalah ini 
diselesaikan dengan segera.

A	 Jemput … Tolong
B	 Tolong … Jangan
C	 Usah … Minta
D	 Sila ... Harap

Soalan 6 berdasarkan gambar di bawah ini.

	 6.	 Pengantin wanita itu kelihatan anggun 
apabila mengenakan  
sentuhan pereka fesyen terkenal.
A	 baju besi	 C	 baju kurung	
B	 baju kebaya	 D	 baju hujan

BANK SOALAN UASA

	 7.	 Segala nasihat yang diberikan oleh ibu 
kepada abang seperti  
kerana dia masih tidak mahu mengubah 
perangainya.
A	 anjing dengan bayang-bayang
B	 mencurah air ke daun keladi
C	 mendukung biawak hidup
D	 tikus membaiki labu

	 8.	 Jessy Lim menghabiskan masa 
lapangnya dengan membaca beberapa 

 majalah.
A	 naskhah	 C	 ruas
B	 pasang	 D	 bentuk

	 9.	 Laila Afiqah berasa  
semasa keputusan pertandingan 
syarahan itu diumumkan.
A	 sejuk	 C	 segar	
B	 gelisah	 D	 hambar

	10.	 Para peserta sukaneka itu sedang 
 di padang sekolah.

A	 bertenggek	 C	 berkumpul	
B	 berlonggok	 D	 bertimbun

Soalan 11 hingga 20

Pilih ayat yang betul.

	 11.	 A	 Yee Han membantu ibunya menyapu 
dedaun kering di halaman rumah 
mereka.

		  B	 Baginda diminta oleh ibunya supaya 
berpakaian kemas semasa menghadiri 
mesyuarat.

		  C	 Vivian telah hati bulat untuk menjadi 
seorang peguam.

D	 Lim Wah membeli seluar dan berwarna 
kelabu. 

	12.	 A	 Mereka bukan bersetuju dengan 
cadangan ketua kelas itu. 

		  B 	 Siapakah bendahari baharu Kelab 
Komputer sekolah ini?

		  C 	 Lukisan Mary lebih cantik dari lukisan 
kakaknya.  

		  D 	 Amboi, Aleeya rupa-rupanya! Silakan 
masuk.

	13. 	 A 	 Dalam pasu yang berisi air itu ada 
jentik.  

		  B 	 Air sungai di hujung kampung itu 
semakin cetek.

		  C 	 Keenam murid lelaki itu mewakili 
sekolah dalam pertandingan pidato.

		  D 	 Sambutan terhadap kereta nasional 
terbaharu itu paling menggalakkan 
sekali.

	14. 	 A 	 “Akan hamba siapkan kelengkapan 
tersebut,” kata Hang Tuah kepada 
Sultan Ahmad.

		  B 	 Menteri dari negara Jepun itu 
menggunakan khidmat seorang juru 
bahasa.

		  C 	 Budak lelaki itu tidak mahu bercakap 
dengan siapa kecuali saya.

		  D 	 Segala kehendak adik sentiasa 
dipenuhi oleh ibu dan ayah. 

	15. 	 A 	 Enak sungguh gulai daging yang 
dimasak oleh ibu semalam. 

		  B 	 Semua meja-meja di dalam dewan 
itu sudah disusun oleh mereka. 

		  C 	 Mekanik itu sedang membaiki alat 
penghawa dingin di rumah Pak Badri. 

		  D 	 Pesalah itu dijatuhkan hukuman 
penjara selama sepuluh tahun.

	16. 	 A 	 Pemain-pemain pasukan sekolah itu 
hebat-hebat belaka.  

		  B 	 Jamuan ini  diadakan untuk 
memperingati ulang tahun ibu.

		  C 	 Sungai yang paling terpanjang di 
negara kita ialah Sungai Rajang.

		  D 	 Kerajaan telah memberikan intensif 
kepada jaguh sukan yang telah 
mengharumkan negara.

	17. 	 A	 Salasiah dan keluarganya masih 
belum mengetahui hal yang 
sebenarnya. 

		  B 	 Farid menyandarkan pada tiang 
rumah basikalnya yang dibawa.

		  C 	 Cikgu Anwar bukan mengajarkan 
kami Matematik tetapi Geografi.

		  D 	 Azman mati-mati tidak mengakui 
akan kesalahannya.

	18.	 A	 Ibu bapa tidak harus mengabaikan 
terhadap pelajaran anak-anak 
mereka. 

		  B	 Pekerja-pekerja itu sedang bekerja di 
bawah sinaran matahari yang terik.

		  C	 Ying Ying makan bubur sahaja hari 
ini untuk lelangitnya sakit. 

		  D	 Puan Susan sedang membilas baju 
di ampaian.

1	9. 	 A 	 Nenek menyebut-nyebut nama ayah 
berulang-ulang.

		  B 	 Tulisan Amirul sukar dibaca oleh kami 
kerana halus seperti kuman. 

		  C 	 Ketua pengawas menaikkan bendera 
semasa murid-murid menyanyikan 
lagu Negaraku.

		  D 	 Maisara berasa sedih sekali di atas 
kematian ibu dan ayahnya dalam 
kemalangan itu.

	20.	 A 	 Banyak sungguh lauk-pauk yang 
dihidangkan oleh emak.

		  B 	 Pak Cik Harun memiliki lima lembar 
tanah di kawasan ini.

		  C 	 Fahmi tidak memakai lencana 
sekolah maka dia didenda oleh guru 
disiplin. 

		  D 	 Saya yakin yang Abang Kamil 
mempunyai masa depan yang cerah 
dalam bidang perniagaan.

Pemahaman Petikan (Teks Tunggal dan Teks Pelbagai)

Teks Tunggal

Soalan 1 hingga 3

Baca petikan di bawah ini dengan telitinya, kemudian jawab soalan-soalan yang berikutnya.

	 Yasmin telah memenangi pertandingan melukis poster bersempena dengan Hari Alam 

Sekitar. Pertandingan ini dianjurkan oleh Kelab Alam Sekitar sekolahnya yang berlangsung 

pada minggu lepas. Selain pertandingan melukis poster, pertandingan mendeklamasikan 

sajak, bercerita, dan pertandingan kelas paling ceria turut diadakan. Semua pertandingan 

tersebut terbuka kepada semua murid tahap dua sekolah ini. Poster yang dihasilkan oleh 

Yasmin menarik perhatian juri dan memenuhi ciri-ciri yang dikehendaki. Rakan-rakan 

mengucapkan tahniah kepada Yasmin atas kemenangannya itu. Mereka kagum akan bakat 

melukis yang dimiliki oleh Yasmin.

	 1. 	 Pertandingan apakah yang dimenangi oleh Yasmin?
A 	 Mendeklamasikan sajak	
B 	 Kelas paling ceria
C 	 Melukis poster
D 	 Bercerita 

	 2. 	 Pilih pernyataan yang benar tentang petikan.
A 	 Rakan-rakan membantu Yasmin menyiapkan posternya.  
B 	 Yasmin menyertai semua pertandingan yang dianjurkan.
C	 Semua pertandingan ini dianjurkan oleh Kelab Alam Sekitar.
D	 Sambutan Hari Alam Sekitar telah disambut di sekolah Yasmin.

	 3. 	 Berikut merupakan pertandingan yang telah diadakan kecuali
A 	 pertandingan bercerita.
B 	 pertandingan melukis poster.
C	 pertandingan mengarang esei.
D	 pertandingan mendeklamasikan sajak.

Teks Pelbagai

Soalan 4 hingga 7

Baca maklumat dalam Bahan 1 dan Bahan 2 dengan telitinya, kemudian jawab soalan-soalan 
yang berikutnya.

BAHAN 1

Aulia bercadang hendak menyertai pertandingan bercerita yang dianjurkan oleh Persatuan 
Bahasa Melayu sekolahnya. 
	 “Bagus, Aulia. Ibu akan membantu kamu untuk mencari cerita yang hendak kamu 
persembahkan,” kata ibu Aulia selepas Aulia menyatakan keinginannya untuk menyertai 
pertandingan tersebut.
	 “Terima kasih, ibu,” jawab Aulia dengan perasaan gembira.
	 Petang itu, Aulia dan ibunya melayari Internet untuk mencari cerita yang menarik 
dan sesuai dengan tema pertandingan tersebut. Setelah mendapat cerita yang sesuai, Aulia 
membaca cerita tersebut beberapa kali sehingga dia benar-benar faham akan jalan ceritanya.
	 Setelah memahami jalan ceritanya, Aulia mula menghafal cerita tersebut. Aulia 
membawa salinan cerita tersebut ke mana-mana sahaja dan membaca cerita itu berulang-
ulang jika ada waktu terluang. Beberapa hari sebelum hari pertandingan, Aulia berlatih di 
hadapan ibunya. Ibu Aulia akan membantunya membetulkan gaya dan intonasi suara Aulia 
semasa bercerita.

BAHAN 2

Persatuan Bahasa Melayu Sekolah Kebangsaan Taman Pasir Putih akan menganjurkan 
pertandingan bercerita bersempena dengan Minggu Bahasa Melayu.
Butir-butir pertandingan adalah seperti yang berikut:

Tarikh tutup penyertaan: 28 Jun 20XX

Sesiapa yang berminat hendaklah mendapatkan borang penyertaan daripada Cikgu Hayati.

PERTANDINGAN BERCERITA

Tarikh:	 12 Julai 20XX
Masa:	 8:00 pagi – 11:00 pagi
Tema:	 Kasih sayang
Tempat:	 Dewan Wawasan
Peserta:	 Terbuka kepada murid Tahap 2
Objektif: 	Meningkatkan kemahiran berkomunikasi dalam kalangan murid dalam bahasa Melayu

Tempat pertama:	 Hadiah wang tunai sebanyak RM100.00
Tempat kedua:	 Hadiah wang tunai sebanyak RM80.00
Tempat ketiga:	 Hadiah wang tunai sebanyak RM50.00
Lima pemenang sagu hati:	 Hadiah wang tunai sebanyak RM20.00 (setiap pemenang)

Semua pemenang akan diberikan sijil penyertaan.

Hadiah:

	 4. 	 Aulia mendapat bahan untuk pertandingan 
bercerita itu melalui
A 	 buku cerita. 
B 	 ibunya.
C 	 Internet.
D 	 gurunya.

	 5. 	
Semua pemenang akan diberikan 
sijil penyertaan.

	

	 	 Penjodoh bilangan yang sesuai dengan 
perkataan bergaris di atas ialah
A 	 bidang.
B 	 keping.
C 	 lembar.
D 	 pucuk. 

	 6.	 Perkataan pertandingan dalam Bahan 1 
dan Bahan 2 boleh digantikan dengan 
perkataan
A 	 kejayaan.	 C 	 perlumbaan.
B 	 peraduan.	 D 	 kemenangan.

	 7.	 Pilih pernyataan yang tidak benar tentang 
bahan-bahan yang diberikan.
A	 Jumlah hadiah wang tunai yang 

disediakan ialah sebanyak RM330. 
B	 Pertandingan bercerita dianjurkan oleh 

Persatuan Bahasa Melayu sekolah 
Aulia.

C	 Aulia dibantu oleh ibunya semasa 
mencari cerita yang sesuai dengan 
tema kasih sayang.

D	 Pertandingan bercerita ini terbuka 
kepada semua murid Sekolah 
Kebangsaan Taman Pasir Putih.

BBahagian

Tatabahasa dan Pemahaman Petikan

Soalan 1 

Baca petikan di bawah ini, kemudian jawab soalan-soalan yang berikutnya.

Irfan dan kawan-kawannya mengikuti rombongan sekolah ke Pusat Sains Negara. Setibanya 
mereka di sana, suasana di kaunter agak sesak. Irfan melihat para pengunjung sedang beratur 
untuk mendapatkan tiket. Irfan tertanya-tanya sebab pengunjung begitu ramai padahal hari 
masih awal lagi. Selepas melihat paparan maklumat berdekatan dengan kaunter, barulah dia 
faham. Rupa-rupanya, Pusat Sains Negara sedang mengadakan Pameran Dinosaur. 
	 “Dinosaur ialah perkataan Greek yang bermaksud cicak yang dahsyat,” beritahu Ajit.
	 “Bagaimanakah kamu tahu?” soal Irfan. 
	 “Semua maklumat ada di sini,” jawab Ajit. Dia menggunakan komputer yang disediakan 
di ruang pameran untuk mencari maklumat tentang dinosaur. 
	 Dinosaur hidup berjuta-juta tahun dahulu. Saiznya dikatakan sepuluh kali lebih besar 
daripada gajah. Terdapat pelbagai rupa dinosaur seperti yang bertanduk, berkaki dua, berkaki 
empat, dan berkulit keras. 
	 “Kamu boleh melihat pelbagai jenis model dinosaur di dewan tingkat dua nanti,” kata Cikgu 
Lee. Cikgu Lee memberitahu murid-murid bahawa ada antara model dinosaur dapat bergerak 
seolah-olah hidup. Irfan dan kawan-kawannya berasa tidak sabar hendak melihat Pameran 
Dinosaur tersebut. 

(a) 	 Banyak orang mengunjungi Pusat Sains Negara untuk 

	 .

(b) 	 Mengapakah orang Greek menggelar dinosaur sebagai cicak yang dahsyat?

	

(c) 	  Bulatkan satu kata nama am dalam ayat yang diberikan.

	
“Kamu boleh melihat pelbagai jenis dinosaur di dewan tingkat dua nanti,” kata Cikgu Lee.

(d) 	 Pilih dan tulis (BETUL) bagi ayat yang sama maksud dengan ayat yang diberikan.

	 Cikgu Lee memberitahu murid-murid bahawa ada antara model dinosaur dapat bergerak 
seolah-olah hidup.

Cikgu Lee diberitahu oleh murid-muridnya bahawa ada antara model dinosaur 
dapat bergerak seolah-olah hidup.

Murid-murid diberitahu oleh Cikgu Lee bahawa ada model dinosaur kelihatan 
hidup kerana dapat bergerak.

Soalan 2 

Baca petikan di bawah ini, kemudian jawab soalan-soalan yang berikutnya.

Ikan haruan ialah ikan air tawar jenis karnivor atau pemakan daging. Haruan bergerak perlahan 
dalam air yang bertakung, cetek, dan berlumpur. Kebiasaannya, haruan didapati di paya, 
sungai, tasik, terusan, sawah, dan muara sungai.
	 Kini, ikan haruan diternak kerana kaya dengan sumber asli protein dan rendah lemak 
untuk keperluan manusia. Kira-kira 60 peratus hingga 70 peratus berat badan ikan haruan 
mengandungi protein dan 20 peratus kandungan lemak berbanding dengan ikan air tawar 
yang lain.
	 Berdasarkan kajian perubatan, terbukti bahawa haruan mengandungi khasiat. Kandungan 
asid amino dan lemak yang terdapat pada ikan tersebut mampu menyembuhkan luka 
dan penyakit gastrik. Antiseptik pada ikan ini dapat mencegah pembiakan bakteria dan 
menyembuhkan luka dalam masa yang singkat.
	 Selain itu, haruan mengandungi vitamin A yang membantu bagi menambahkan daya 
penglihatan, melembapkan kulit, dan bertindak sebagai antioksidan untuk melambatkan proses 
penuaan. Lendirnya pula mengandungi kolagen yang dapat mencantikkan kulit.
	 Produk ikan haruan mempunyai potensi sebagai bahan makanan kesihatan kerana pati 
ikan haruan yang berbentuk cecair dan kapsul mudah meresap ke dalam badan. Selain itu, 
haruan juga dijadikan makanan sejuk beku seperti bebola ikan, sosej, dan filet supaya tahan 
lebih lama.

(a)	 Perkataan membantu dalam petikan dapat juga digantikan dengan perkataan 

	 .

(b)	 Apakah khasiat ikan haruan dari aspek perubatan?

(c)	  Bulatkan satu kata kerja transitif dalam ayat yang diberikan.

	

Kandungan asid amino dan lemak yang terdapat pada ikan tesebut mampu 
menyembuhkan luka dan penyakit gastrik.

(d)	 Pilih dan tulis (BETUL) bagi ayat yang sama maksud dengan ayat yang diberikan.

	 Produk ikan haruan mempunyai potensi sebagai bahan makanan kesihatan kerana pati ikan 
haruan yang berbentuk cecair dan kapsul mudah meresap ke dalam badan.

Produk makanan kesihatan yang dihasilkan daripada pati ikan haruan ini amat 
mudah meresap ke dalam badan manusia. 

Oleh sebab pati ikan haruan yang berbentuk cecair dan kapsul mudah meresap 
ke dalam badan, maka produk ikan haruan ini berkeupayaan untuk menjadi 
bahan makanan kesihatan.

Respons Kritis dan Kreatif

Soalan 1 

Baca dan fahami situasi di bawah ini. Kemudian, berikan pendapat kamu berdasarkan situasi 
tersebut.

Panjangnya jawapan kamu hendaklah tidak lebih daripada 30 patah perkataan.

Kamu dan rakan kamu berjanji hendak ke Pusat Sains Negara. Setelah hampir dua jam kamu 
menunggu, akhirnya rakan kamu tiba dalam keadaan tergesa-gesa.

Sebagai seorang rakan, apakah yang akan kamu lakukan?

Soalan 2 

Baca dan fahami situasi di bawah ini. Kemudian, berikan pendapat kamu berdasarkan situasi 
tersebut.

Panjangnya jawapan kamu hendaklah tidak lebih daripada 30 patah perkataan.

Kamu mengetuai suatu ekspedisi berbasikal. Setelah sejam aktiviti tersebut berlalu, hujan 
turun dengan lebatnya. Beberapa orang rakan kamu berat hati untuk meneruskan ekspedisi 
tersebut.

Sebagai seorang ketua, apakah tindakan yang akan kamu ambil?

CBahagian

Penulisan Perenggan

Soalan 1 

Grafik di bawah ini menunjukkan aktiviti menjaga keselamatan diri semasa banjir.

Tulis pendapat kamu tentang cara-cara menjaga keselamatan diri semasa menghadapi banjir.

Jawapan kamu hendaklah ditulis dalam satu perenggan.

Panjangnya jawapan kamu hendaklah tidak lebih daripada 50 patah perkataan.

mendapatkan 
rawatan 
dengan 

segeranya

elakkan 
daripada 

bermain air 
banjir

memakai jaket 
keselamatan

Cara-cara 
Menjaga 

Keselamatan 
Diri semasa 
Menghadapi 

Banjir

Soalan 2

Grafik di bawah ini menunjukkan aktiviti mengisi masa lapang.

Tulis pendapat kamu tentang cara-cara mengisi masa lapang.

Jawapan kamu hendaklah ditulis dalam satu perenggan.

Panjangnya jawapan kamu hendaklah tidak lebih daripada 50 patah perkataan.

membaca buku

mendaki gunung

melakukan 
aktiviti senaman

memancing ikan

Cara-cara 
Mengisi 

Masa Lapang

DBahagian

Penulisan Karangan

Soalan 1 

Teliti bahan grafik di bawah ini. Kemudian, tulis sebuah karangan dalam bentuk karangan berformat 
atau karangan tidak berformat.

Panjangnya jawapan kamu hendaklah antara 50 hingga 80 patah perkataan.

KEBERSIHAN BILIK DARJAH

	 1.	 Tulis laporan berdasarkan gambar di atas.

      		  ATAU

	 2.	 Tulis sebuah cerita berdasarkan gambar di atas.



© Penerbitan Pelangi Sdn. Bhd. 12

  Bahasa Melayu  Tahun 6  Bank Soalan UASA

Soalan 2

Teliti bahan grafik di bawah ini. Kemudian, tulis sebuah karangan dalam bentuk karangan berformat 
atau karangan tidak berformat.

Panjangnya jawapan kamu hendaklah antara 50 hingga 80 patah perkataan.

MAJLIS PERKAHWINAN

	 1.	 Tulis catatan berdasarkan gambar di atas.

      		  ATAU

	 2.	 Tulis sebuah cerita berdasarkan gambar di atas.


